
“Maktabgacha ta’lim” kafedrasi professor v.b.(DSc.)
ORCID: 0000-0003-3645-8315
Abstract: Mazkur maqolada “Nutq o‘stirish metodikasi” fanining didaktik asoslarini takomillashtirish masalasi yoritilgan. 
Maqsad – ta’lim samaradorligini oshirish va talabalarda nutqiy kompetensiyalarni rivojlantirishdir. Muallif zamonaviy 
interfaol metodlar, raqamli texnologiyalar va faoliyatga asoslangan yondashuvlarning ahamiyatini ko‘rsatadi. Shaxsiy 
yondashuv sifatida konstruktiv va kompetensiyaviy asoslar taklif etiladi. Natijada, didaktik asoslarning samarali qo‘llani
lishi ta’lim sifati va amaliyotda natijadorlikni oshirishi asoslab beriladi. Ilmiy yangiligi shundaki, fanga kirish, ma’ruza va 
seminar mashg‘ulotlari uchun maxsus metodlar ishlab chiqilgan.

Key words: nutq o‘stirish, metodika, didaktika, kompetensiya, pedagogik texnologiya, interfaol metodlar.
Annotatsiya: The article explores the improvement of didactic foundations of the course “Speech Development Method-
ology.” The aim is to increase teaching efficiency and enhance students’ speech competencies. The author emphasizes 
the importance of interactive methods, digital tools, and activity-based learning. As a personal approach, constructive and 
competency-based frameworks are proposed. It is concluded that modern didactic methods improve quality and practical 
outcomes of education. The scientific novelty lies in developing specific methods for introductory, lecture, and seminar 
sessions.

Kalit so‘zlar: speech development, methodology, didactics, competence, pedagogical technology, interactive methods.
Аннотация: В статье рассматриваются пути совершенствования дидактических основ дисциплины “Методика 
развития речи”. Цель – повысить эффективность обучения и развить у студентов речевые компетенции. Автор 
подчеркивает значение интерактивных методов, цифровых технологий и деятельностного подхода. В качестве 
личного подхода предложены конструктивные и компетентностные основы. Делается вывод, что использование 
современных методов повышает качество и практическую значимость обучения. Научная новизна работы заклю-
чается в разработке специальных методик для введения, лекций и семинаров.

Ключевые слова: развитие речи, методика, дидактика, компетенция, педагогические технологии, интерактивные 
методы.

KIRISH
Ta’lim jarayonining samaradorligi ko‘p jihatdan uning didaktik asoslariga – maqsad, mazmun, metod, vosita 

va shakllarining uyg‘unligiga bog‘liq. Didaktika, ta’limning mazmuni va tashkiliy tomonlarini belgilab beruvchi 
muhim nazariy asos sifatida, pedagogik fanlar tizimida еtakchi o‘rinni egallaydi.

“Nutq o‘stirish metodikasi” fani esa maktabgacha yoshdagi bolalarning og‘zaki va yozma nutqini rivojlanti
rishda qo‘llaniladigan metod va vositalarni o‘rgatish orqali pedagog kadrlarni tayyorlashda muhim o‘rin tutadi. 
Bu fan nafaqat nazariy bilimlarni, balki talabalarda metodik kompetensiyalarni, ya’ni nutqiy rivojlanishga oid 
amaliy ko‘nikmalarni ham shakllantirishga xizmat qiladi.

MAVZUGA OID ADABIYOTLAR SHARHI
So‘nggi yillarda ta’lim sohasiga kompetensiyaviy yondashuvning joriy qilinishi, talabalarda mustaqil 

fikrlash, kasbiy muloqot va nutqiy faoliyatni rivojlantirishga qaratilgan ta’lim shakllarining ahamiyatini oshirdi 
(С.Н. Цейтлин, 2000; Д.Р. Бабаева, 2009). Shu bois “Nutq o‘stirish metodikasi” fani mazmuni, o‘qitish metod-
lari va didaktik vositalari yangicha yondashuv asosida qayta ko‘rib chiqilishi zaruratga aylandi.

Bundan tashqari, zamonaviy pedagogik texnologiyalar, raqamli vositalar va interfaol metodlar asosida 
tashkil etilgan darslar orqali talabalarda nutqiy kompetensiyani shakllantirish imkoniyatlari kengaymoqda. 

I.N.Baturova va N.G.Zdorikova (2015), shuningdek, T.Ye.Braudo va muallifdoshlar (2017) o‘z tadqiqotlarida 
nutqiy rivojlanishning pedagogik jihatdan muhimligini ta’kidlab, bu yo‘nalishda samarali o‘qitish metodlarini 
ishlab chiqish zarurligini ko‘rsatadilar.

TADQIQOT METODOLOGIYASI
Mazkur tadqiqotning metodologik asosi zamonaviy pedagogika va psixologiya fanlarining nazariy 

yondashuvlariga tayangan. Xususan, L.S.Vygotskiyning madaniy-tarixiy nazariyasi, A.N.Leontyevning faoliyat 
yondashuvi, P.Ya.Galperinning bosqichma-bosqich o‘qitish konsepsiyasi, shuningdek, nutq rivojlanishining 
psixolingvistik asoslari tadqiqotning nazariy poydevorini tashkil etdi.

TAHLIL VA NATIJALAR
Tadqiqotda interfaol metodlarga asoslangan o‘qitish shakllarini joriy etish orqali samaradorlikka erishish 

g‘oyasi ilgari surildi. Eksperimental mashg‘ulotlar davomida interfaol metodlar, “Ilmiy asoslar oroli”, “Mutafak-
kirlar bahsi”, “Sukutdagi donishmand” kabi usullar sinovdan o‘tkazildi. 

Fanga kirish darsi uchun metod

Metod nomi: “Ilmiy asoslar oroli”

Uslub: Interaktiv kashfiyot + vizual xarita + guruhli tadqiqot

Maqsad: Talabalarni fan mohiyati, predmeti, maqsadi va asoslovchi nazariyalar bilan faollik asosida 
tanishtirish.

1-bosqich: “Fan nima haqida?” (Brainstorming / Faollashtirish)

Metod: Jamoaviy aqliy hujum

Savol: “Sizningcha, nutq qanday rivojlanadi? Bolalar nutqiga nimalar ta’sir qiladi?”

Vazifa: Talabalar taxminlarini yozadi yoki og‘zaki aytadi – javoblar doskaga chiqariladi.

Natija: Talabaning mavjud bilimlari faollashtiriladi va fan mavzusi bilan ichki bog‘lanish hosil qilinadi.

2-bosqich: “Ilmiy asoslar oroli” (Guruhli o‘yin + topqirlik)

Metod: QR-kodli interaktiv bekatlar usuli

Vazifa:
•	 Auditoriyada 4-5 ta “Ilmiy bekat” (stol yoki devorga ilingan plakatlar) joylashtiriladi.

•	 Har bir bekatda bir nazariy asosga oid matn + savol + QR kod (video, iqtibos, test, rasm) joylashtiriladi:

Bekat nomi Nazariy asos QR-kod tarkibi

“Madaniy maydon” L.S.Vigotskiy (sotsiokultural) Kattalar-bola muloqoti videosi

“Faoliyat minorasi” A.N. Leontyev 3 bosqichli nutqiy faoliyat jadvali

“Miya xaritasi” A.R. Luriya Miyaning til zonasi animatsiyasi

“Bolajon tili” S.N. Seytlin Bola nutqiga oid xatoliklar misoli

“Til kundaligi” A.N. Gvozdev – empirik tadqiqotlar “Jenya nutqining rivojlanish kundaligi”dan leksik, grammatik 
namunalar

“CHILDES arxivi” MacWhinney korpus lingvistikasi Real audio nutq namunalari

“Milliy mulohaza” O‘zbek olimlari (Qodirova, 
Jumasheva, Babayeva va b.)

O‘zbek bolalar nutqiga oid rasmlar, kartochkalar, metodik 
vositalar

Talaba vazifasi: Har bir bekatda berilgan nazariyani o‘qib, QR kodni skanerlab ko‘rib chiqadi.

Natija: Talabalar fan asoslarini o‘zlari kashf qiladi, bilimga o‘zi еtadi (konstruktiv yondashuv).

“Sharq va g‘arb mutafakkirlarining yosh avlodni tarbiyalashga oid qarashlari” mavzusini o‘qitishda quyidagi 
metod tavsiya qilinadi:

“Sukutdagi donishmand” metodi

Vazifa: Dars boshida doskaga yoki slaydlarga Sharq va G‘arb mutafakkirlarining rasmlari joylashtiriladi.

•	 Talabalar 1 daqiqa ichida: “Bu kim?” va “U nima bilan mashhur?” savollariga javob berishadi yoki taxmin 
qilishadi.

•	 Ularning javoblari doskaga yoziladi (bilim darajasi aniqlanadi)

Ma’ruza mashg‘ulotining ma’ruza qismi yakunlangach mavzuni mustahkamlash uchun quyidagi metodni 
qo‘llash mumkin: 

“Mutafakkirlar bahsi” metodi

Tartibi: Guruhlarga bo‘lib, rolli munozara o‘tkaziladi.

1.	 Talabalar 2 guruhga bo‘linadi: Sharq vakillari va G‘arb vakillari

2.	 Har bir guruh o‘z mutafakkiri rolini tanlaydi: masalan, Navoiy, Ibn Sino, G‘azzoliy, Platon, Aristotel, Sitseron

3.	 Har bir guruhga 10 daqiqa tayyorgarlik beriladi:

a)	 “Sizningcha, nutq nima?”

b)	 “Nutq tarbiyada qanday rol o‘ynaydi?”

d)	 “So‘zning kuchi nimada?”

4.	 So‘ngra guruhlar sahnada o‘z mutafakkiri sifatida nutq qiladi – bu mini-debat yoki notiqlik bellashuvi o‘t
kaziladi.

XULOSA VA TAKLIFLAR
“Nutq o‘stirish metodikasi” fanining didaktik asoslarini takomillashtirish bugungi ta’lim tizimida dolzarb 

masalalardan biri hisoblanadi. Mazkur fan talabalarda bolalar nutqini rivojlantirishga oid nazariy bilim va amaliy 
ko‘nikmalarni shakllantirish orqali ularning kasbiy kompetensiyalarini rivojlantirishga xizmat qiladi.

Tadqiqot davomida quyidagi xulosalarga kelindi:

1.	 Didaktik asoslarning mazmuni – maqsad, mazmun, metod, vosita va shakllar uyg‘unligida talabalarning 
nutqiy va metodik savodxonligini oshirishda muhim omil ekanligi aniqlandi.

2.	 Zamonaviy pedagogik yondashuvlar – interfaol metodlar, faoliyatga asoslangan o‘qitish, raqamli 
texnologiyalar va multimediaviy vositalardan foydalanish ta’lim samaradorligini oshirishga yordam beradi.

3.	 Kompetensiyaviy yondashuv asosida tashkil etilgan mashg‘ulotlar talabalarda mustaqil fikrlash, nutqiy 
faoliyatni boshqarish va pedagogik jarayonda innovatsion еchimlar topish ko‘nikmalarini rivojlantiradi.

4.	 O‘qitish metodlarini diversifikatsiya qilish va axborot-kommunikatsiya texnologiyalarini integratsiya 
qilish, nutqni rivojlantirish metodikasini yanada takomillashtirish imkoniyatini beradi.

Shu bois, “Nutq o‘stirish metodikasi” fanining didaktik asoslarini takomillashtirish, nafaqat nazariy jihatdan, 
balki amaliyotda ham ta’lim sifati va samaradorligini oshirishga, kelajak pedagoglarning kasbiy kompetensiyala-
rini rivojlantirishga bevosita xizmat qiladi.

Foydalanilgan adabiyotlar ro‘yxati:
1.	 Бабаева, Д. Р. Нутқ ўстириш методикаси. – Тошкент: Fan va texnologiya, 2009. – 104 б.
2.	 Цейтлин, С. Н. Язык и ребенок: Лингвистика детской речи. – Москва, 2000. – 240 с.
3.	 Батура, И. Н., Здорикова, Н. Г. Теория и методика развития речи детей дошкольного возраста: Курс лекций. – 

Могилев: МГУ им. А.А. Кулешова, 2015. – 88 с.
4.	 Леонтьев, А. А. Психолингвистические единицы и порождение речевого высказывания. – Москва: Наука, 1969. 

– 214 с.
5.	 Выготский, Л. С. Мышление и речь. – Москва: Педагогика, 1982. – 287 с.
6.	 Гальперин, П. Я. Ориентировочная основа действий и ее роль в обучении // Вопросы психологии. – 1982. – № 

4. – С. 25–34.
7.	 Браудо, Т. Е., Бобылова, М. Ю., Казакова, М. В. Онтогенез речевого развития // Российский журнал детской 

неврологии. – 2017. – Т. 12, №1. – С. 41–46.
8.	 Запуниди, А. А. Роль изобразительной деятельности в развитии функций речи у детей дошкольного возраста: 

дисс. … канд. психол. наук. – Москва: МГУ, 2013. – 161 с.
9.	 Алексеева, М. М., Яшина, В. И. Методика развития речи и обучения родному языку дошкольников. – Москва: 

Академия, 2001. – 400 с.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

